
Shri Ganesha Stuti Dambhasurakrita

ದಂಭಾಸುರಕೃತಾ ಶ್ರೀಗಣೇಶಸ್ತುತಿಃ

.. ಶ್ರೀಗಣೇಶಾಯ ನಮಃ ..
ದಂಭಾಸುರ ಉವಾಚ .

ನಮಸ್ತೇ ಬ್ರಹ್ಮರೂಪಾಯ ಬ್ರಹ್ಮಾಕಾರಶರೀರಿಣೇ .

ಬ್ರಹ್ಮಣೇ ಬ್ರಹ್ಮದಾತ್ರೇ ಚ ಗಣೇಶಾಯ ನಮೋ ನಮಃ .. 9..
ನಮಸ್ತೇ ತ್ರಿದಶೇಶಾಯ ದೈತ್ಯದಾನವಪಾಯ ಚ .

ಸರ್ವತ್ರಯೋಗರೂಪಾಯ ಭಾವಹೀನಾಯ ತೇ ನಮಃ .. 10..
ಸಿದ್ಧಿಬುದ್ಧಿಪತೇ ತುಭ್ಯಂ ನಮಃ ಸಿಂಹಧ್ವಜಾಯ ಚ .

ಗಣಾನಾಂ ಪತಯೇ ತುಭ್ಯಂ ಹೇರಂಬಾಯ ನಮೋ ನಮಃ .. 11..
ಏಕದಂತಾಯ ದೇವಾಯ ಹ್ಯನಂತವಿಭವಾಯ ತೇ .

ವಿಘ್ನೇಶಾಯಮಹಾವಿಘ್ನನಾಶನಾಯ ನಮೋ ನಮಃ .. 12..
ಅಪಾರಗುಣಧಾರಾಯ ದೈತ್ಯದಾನವಮರ್ದಿನೇ .

ಮನೋವಾಣೀಮಯಾಯೈವ ಸರ್ವರೂಪಾಯ ತೇ ನಮಃ .. 13..
ಮನೋವಾಣೀವಿಹೀನಾಯಯೋಗಿಭ್ಯೋಯೋಗದಾಯಿನೇ .

ಯೋಗಾಯಯೋಗನಾಥಾಯ ವಿಶ್ವಪಾಯ ನಮೋ ನಮಃ .. 14..
ಮಾಯಾಧಾರಾಯಮಾಯಾಯಾಶ್ಚಾಲಕಾಯ ನಮೋ ನಮಃ .
ಮಾಯಾಹೀನಾಯ ಸರ್ವತ್ರ ಸಮಭಾವಧರಾಯ ತೇ .. 15..

ಅವ್ಯಕ್ತಾಯ ನಮಸ್ತುಭ್ಯಂ ವ್ಯಕ್ತಿಮೂಲಧರಾಯ ಚ .

ನಿರ್ಮೋಹಾಯ ಸಮೋಹಾಯ ಲಂಬೋದರ ನಮೋ ನಮಃ .. 16..
ಯಂ ಸ್ತೋತುಂ ನ ಸಮರ್ಥಾಶ್ಚ ವೇದಾಃ ಸಾಂಗಾ ಮಹರ್ಷಯಃ .
ಯೋಗೀಂದ್ರಾ ಬ್ರಹ್ಮವಿಷ್ಣ್ವಾದ್ಯಾಸ್ತಂ ಕಿಂ ಸ್ತೌಮಿ ಪರಾತ್ ಪರಂ .. 17..

ಇತ್ಯುಕ್ತ್ವಾ ಪತಿತಃ ಪೃಥ್ವ್ಯಾಂ ದಂಭೋ ಭಕ್ತಿಸಮನ್ವಿತಃ .
ತಮುತ್ಥಾಪ್ಯ ಗಣಾಧೀಶಊಚಿವಾನ್ ಭಕ್ತಿಭಾವಿತಃ .. 18..
(ಫಲಶ್ರುತಿಃ)
ಗಣೇಶ ಉವಾಚ .

ತ್ವಯಾ ದಂಭ ಕೃತಂ ಸ್ತೋತ್ರಂ ಮಮ ಸಂತೋಷವರ್ಧನಂ .

ಯಃ ಪಠೇತ್ ಪಾಠಯೇತ್ತದ್ವಾ ಸ ಸರ್ವಂ ಸುಖಮಾಪ್ನುಯಾತ್ .. 19..

ದಂಭಾಸುರಕೃತಾ ಶ್ರೀಗಣೇಶಸ್ತುತಿಃ

ಪುತ್ರಪೌತ್ರಕಲತ್ರಾದಿ ಧನಧಾನ್ಯಪ್ರದಂ ಭವೇತ್ .

ಆಧಿವ್ಯಾಧಿಹರಂ ಚೈವ ಸರ್ವೋಪದ್ರವನಾಶನಂ .. 20..

ಏಕಕಾಲಂ ದ್ವಿಕಾಲಂ ವಾ ತ್ರಿಕಾಲಂ ಸತತಂ ತಥಾ .

ಯಃ ಪಠೇತ್ ಸ ನರೋಽತ್ಯಂತಂ ಮಮ ಪ್ರೀತಿಕರೋ ಭವೇತ್ .. 21..

ತ್ವಾಂ ಹಂತುಂ ಕ್ರೋಧಸಂಯುಕ್ತ ಆಗತೋಽಹಂ ನ ಸಂಶಯಃ .
ಅಧುನಾ ಶರಣಂಯಾತಸ್ತತೋ ಹನ್ಮಿ ನ ನಿಶ್ಚಿತಂ .. 22..

ವರಂ ವರಯಮತ್ತಸ್ತ್ವಂ ಯತ್ತ್ವಚ್ಚಿತ್ತೇ ಸ್ಥಿತಂ ಪರಂ .

ಸ್ತೋತ್ರೇಣ ಭಕ್ತಿಭಾವೇನ ಸಂತುಷ್ಟೋಽಹಂ ದದಾಮಿ ತೇ .. 23..

ಇತಿ ದಂಭಾಸುರಕೃತಾ ಶ್ರೀಗಣೇಶಸ್ತುತಿಃ ಸಂಪೂರ್ಣಾ ..

- ..ಮುದ್ಗಲಪುರಾಣಂ ಪ್ರಥಮಃ ಖಂಡಃ .ಅಧ್ಯಾಯಃ 45 . 1.45 9-23..

- .. mudgalapurANaM prathamaH khaNDaH . adhyAyaH 45 . 1.45 9-23..

